
ᐱᕙᓪᓕᐊᔪᑦ ᑐᓴᕋᑦᓴᑦ 
   

 
ᓚᐃᓴᓐᓯᖃᖅᑐᓂᒃ ᒪᓕᑦᑕᐅᒃᑲᐃᒋᐊᖅᑐᑦ ᐳᓚᕋᑦᑏᑦ ᐱᐅᓂᖅᐹᓂᒃ 

ᐱᔨᑦᓯᕐᕕᐅᑦᓯᐊᖃᑦᑕᖁᓪᓗᒋᑦ 
 
ᐃᖃᓗᐃᑦ, ᓄᓇᕗᑦ (ᐊᒃᑐᐸ 12, 2010) - ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᔭᕇᖅᓯᓯᒪᓕᖅᑐᑦ ᖃᐅᔨᓴᕐᓂᕆᓚᐅᖅᑕᒥᓂᒃ ᐊᐅᓚᑕᖏᓐᓂᒃ TT Enterprises, ᐳᓚᕋᑦᑐᓕᕆᓂᕐᒧᑦ 
ᓇᒻᒥᓂᖃᖅᑎᐅᔪᑦ ᐊᐅᓚᑕᐅᓚᖅᑐᑦ ᖃᒪᓂᑦᑐᐊᕐᒥᒃ ᑖᒻ ᕙᐃᔅᒧᑦ. 
 
ᖃᐅᔨᓴᕆᐊᓯᓚᐅᖅᑐᑦ ᐊᒌᓯᐅᑉ ᕿᑎᐊᓂ ᐱᓕᕆᕕᐅᔪᑦ ᐃᓱᒫᓗᓐᓇᖅᑐᒻᒪᕆᒻᒥᒃ ᓱᓕᔪᕐᓇᖅᑐᒥᓪᓗ 
ᐅᓐᓂᕐᓗᕝᕕᐅᒻᒪᑕ TT Enterprises ᒪᓕᙱᑦᑐᒥᓂᐅᓂᖏᓐᓂᒃ ᐱᔨᑦᓯᑦᓯᐊᕆᐊᖃᕐᓂᕐᒧᑦ. ᐅᓐᓂᕐᓗᕝᕕᐅᒐᒥᒃ 
TT Enterprises ᐊᐅᓪᓚᖃᑦᑕᖅᑎᑦᓯᒍᓐᓇᓂᕐᒧᑦ ᓚᐃᓴᓐᓯᖓ ᓄᖅᑲᖓᑎᑕᐅᑲᐃᓐᓇᓚᐅᖅᑐᖅ ᐅᓪᓗᓂᒃ 
60-ᓂᒃ ᖃᐅᔨᓴᕐᓂᖏᓐᓂᒃ. 
 
ᖃᐅᔨᓴᓚᐅᖅᑐᑎᒃ ᓇᓗᓇᐃᖅᓯᓚᐅᖅᑐᑦ TT Enterprises ᒪᓕᑦᓯᐊᕐᓂᖏᒻᒪᑕ ᐱᔨᑦᓯᕋᑦᓯᐊᕆᐊᖃᕐᓂᕐᒧᑦ 
ᒪᓕᑦᑕᐅᒋᐊᓕᓐᓂᒃ ᐱᔨᑦᓯᕐᕕᒥᓄᑦ, ᖃᓄᐃᓕᐅᓚᐅᖅᑐᕐᓗ ᐅᓐᓂᕐᓗᒍᑕᐅᓚᐅᕐᓂᖓ ᐊᔾᔨᐅᙱᑦᑑᖏᑦᑐᖅ 
ᑭᓯᐊᓂ ᐃᓚᒋᔭᐅᓪᓗᓂ ᐱᔨᑦᓯᕋᑦᓯᐊᖃᑦᑕᙱᓐᓂᐅᔪᓄᑦ ᐃᑲᔪᕋᓱᐊᖅᑕᒥᓄᑦ. ᖃᐅᔨᓴᓚᐅᖅᑎᓪᓗᒋᑦ, 
ᑲᒻᐸᓂᐅᔪᑦ ᐊᐅᓪᓚᖃᑦᑕᖅᑎᑦᓯᒍᓐᓇᓂᕐᒧᑦ ᓚᐃᓴᓐᓯᖓ ᓄᖅᑲᖅᑎᑕᐅᓯᒪᓕᖅᑐᑦ. 
 
ᐱᓕᕆᕕᐅᔪᑦ ᐅᒡᒍᐊᖅᑐᑦ ᐊᑲᐅᓈᙱᑦᑐᒃᑰᖅᑎᑦᓯᒍᑎᒃ ᐊᑭᒋᔭᐅᔪᓂᓪᓗ ᐊᓐᓇᐃᔪᖃᖅᑲᑦ ᐳᓚᕋᑎᓄᑦ 
ᓄᓇᕗᒻᒧᑦ ᓄᖅᑲᖅᑎᑕᐅᓂᖓᓄᑦ TT Enterprises ᐊᐅᓪᓚᖃᑦᑕᖅᑎᑦᓯᓂᕐᒧᑦ ᓚᐃᓴᓐᓯᖓᓂᒃ. 
 
ᐊᐅᓪᓚᖃᑦᑕᓂᕐᒧᑦ ᐳᓚᕋᑦᑐᓕᕆᓂᕐᒧᓪᓗ ᐱᖁᔭᖅ ᐱᖁᔭᕐᒧᓪᓗ ᐊᐅᓚᑦᓯᔾᔪᑎᖏᑦ ᐊᑕᒻᒪᑕ 
ᐳᓚᕋᑦᑐᓕᕆᓂᕐᒧᑦ ᐊᐅᓚᑦᓯᓂᐅᕙᑦᑐᑦ ᓄᓇᕗᒻᒥ ᐱᐅᓂᖅᐹᒃᑯᑦ ᐳᓚᕋᑏᑦ ᐊᑑᑎᖃᖃᑦᑕᖁᓪᓗᒋᑦ. ᓄᓇᕗᑦ 
ᒐᕙᒪᒃᑯᖏᑦ ᓄᓇᕗᒻᒥ ᐳᓚᕋᑦᑐᓕᕆᔨᒃᑯᑦ ᐊᑦᓱᕉᑎᖃᖅᑐᑦ ᑐᙵᕕᓕᐅᖅᑐᑎᒃ ᓴᙱᔪᓂᒃ 
ᒪᑭᑕᔾᔪᑕᐅᒍᓐᓇᖅᑐᓂᓪᓗ ᐳᓚᕋᑦᑐᓕᕆᓂᕐᒥᒃ ᐱᕕᖃᕐᕕᑦᓴᐅᒍᓐᓇᕐᓗᑎᒃ ᓄᓇᕗᒻᒥᐅᓄᑦ ᐳᓚᕋᑎᕗᓪᓗ 
ᑲᔾᔮᕐᓂᖅᐹᖑᖃᑦᑕᖁᓪᓗᒋᑦ. 

